
NOTA DE PRENSA


[bookmark: _GoBack]A OFICINA DE TURISMO DE RIBADUMIA ABRE AS SÚAS PORTAS EN SEMANA SANTA 
· O punto de información turística permanecerá aberto dende hoxe, 27 de marzo, ata o 6 de abril atendendo aos visitantes de martes a domingo
Ribadumia. Venres, 27 de marzo. O Concello de Ribadumia informa da apertura da Oficina de Turismo durante a Semana Santa, dende hoxe 27 de marzo ata o 6 de abril, co obxectivo de ofrecer información sobre os diferentes atractivos turísticos do noso municipio aos numerosos visitantes que se agardan nestas datas.

Como vén sendo habitual nos últimos anos, a Semana Santa convértese nun momento de gran afluencia turística no municipio, impulsada, entre outras cousas, polos numerosos peregrinos que percorren a Variante Espiritual - Ruta do Padre Sarmiento do Camiño de Santiago, que atravesa o noso municipio. Así como polo turismo deportivo, ao acoller nestas datas a Fase Previa do torneo alevín Arousa Fútbol 7. A combinación de turismo deportivo, rural e cultural fai de Ribadumia un destino atractivo tanto para visitantes como para a veciñanza da contorna.

A oficina estará operativa de martes a venres en horario de mañá e tarde, de 9:30 a 13:30 e de 16:30 a 19:30 horas. Os sábados, domingos e días festivos atenderá en horario de mañá, de 9:00 a 13:30 horas, mentres que os luns permanecerá pechada.

Para máis información, as persoas interesadas en recibir información poden contactar directamente coa Oficina de Turismo no teléfono 986 710 499.

